
1
 E vorbi “Roma thaj Phirutne” phena pes ande Europako Konsilo te sikavel o buhlo diverziteto e grupengo save si uchardine e 

buchasar so kerel o Europako Konsilo an kodo umal: jekhe rigatar a) Roma, Sinti/Manush, Calé, Kaale, Romanichals, 
Boyash/Rudari; b) Balkaneskere Egiptjanura (Egiptjanura thaj Ashkalije); c) Chachunerigeski grupa (Dom, Lom thaj Abdal); thaj, 
javere rigatar, grupe sar so si Phirutne, Yenish, thaj e populacija dzande teli administrativno alav sar “Gens du voyage”, sar vi e 
manusha save so phenena peske Gypsies. Kodo si eksplanacijaki nota, na definicija pe kodo so si e Roma thaj/vaj Phirutne. 

http://www.coe.int/cahrom
mailto:cahrom@coe.int

Avguni vorba 
 
E Ekspertongo Ad Hoc Komiteto pala Roma thaj Phirutne (CAHROM) ikerdas pesko 16-to plenarno 
khidipe ande Strazburgo, ko 16-19 oktobro bersh. O khidipe legarelas i rajoni Tatjana Andjelić 
(Montenegro), CAHROM-eski Sherutni, thaj kotar o raj Ján Hero (Slovakijaki Republika), CAHROM-esko 
Teli-Sherutno. E 37 thema membrura sas reprezentuime katar 30 dzuvlja thaj 17 mursha (54% and 45%). 
I agenda shaj arakhen an kodole reportesko Appendix. E participantongi lista thaj o sasto report 
khidipastar shaj te roden kotar o Sekretarijato. 

Khedime informacije vash e Ministerongo Komiteto 

O Komiteto,  

E civilno themeskere organizacijengo dikhibe vaš e Europutne Konsiloskoro Tematikano Akcijako 
Planoski vaše Romengi thaj Phirutnengi Inkluzija (2016-2019) 

1) Šundas opinia kotar CAHROM-eski Šerutni thaj o TeliŠerutno, sar vi kotar e CAHROM-eskere 
raporterura thaj membrura save so sasa pe 6-to khidipe vaš Europutne Konsilosko dijalogo e Romane 
thaj Phirutnengere Civilno societencar, ikerdino ano Strasbourg ko 15-16 oktobro 2018-to berš; rodijas e 
Sekretarijatestar te cirkulirinel, kana ka oven finalizirime, e konkluzijen thaj e rekomandacijen 
Dijalogostar dži pe CAHROM-eskere membrura te den peskere potencijalno komentarura thaj skrinisarde 
kontribucije.; fiksirime o dive 30-to novembro 2018 sar majagoruno dive te den pes e skrinisarde 
komentarura; lijas nota vash o fakti kaj  dureder gindipena vash Tematikano Akcijako Planesko 
implementeribi ka den pes ko 7-tato Internacionalno Romane Dzivlengi Konferencija so ka ovel ikerdini 
ano Helsinki, Finlandate ko 20-22 marco 2019-to bersh, teli e Finlandako legaripe ano Ministerongo 
Komiteto, thaj ko 17-toto Plenarako Khidipe ano CAHROM ko Toulouse, Francia, ko juni 2019, teli e 
Franciako legaripe ano Ministerongo Komiteto; suportirimi i preparacija vash e post-2019 strategijako 
politikano dokumento vash e Romengi thaj e Phirutnengi Inkluzija thaj sugestija kodo dokumento te lel 
forma sar Akcijako Plano; 
 
Gindengo pharuvipe e rajonasar Timea Junghaus, ERIAC-esko Egzekutivno Direktoro  
 
2) Ikerdino gindengo pharuvipe e rajonasar Timea Junghaus, Egzekutivno Direktoro ko Europako 
Romano Instituto vash Arti thaj Kultura (ERIAC) thaj e rajonasar Anna Mirga-Kruszelnicka, ERIAC-esko 
Teli-Direktoro, savi so prezentuindas promocionalno video thaj phendas vash e ERIAC-eskere nakhle thaj 
e aktivitetura ki avutni vrama, phenindoj vash e artongi thaj kulturaki rola ano maripe mamuj o anti 
Ciganizmo; vakerdas pes najsaribe vash o ERIAC pe lengere aktivitetura so kerdine pe kodi relativno 
skurto vrama; mishtoavipe vash o fakti kaj o ERIAC planirinela serija kotar e aktivitetura ande 
Chachunerigesko Balkano; dijas sugestija gasave aktivitetura te keren pes vi ande Nordikane thema pe 
avutni vrama; lijas nota vash kodo so e ERIAC-esko Egzekutivno Direktoro akhardas e themen membron 
te den suporto vash e ERIAC-eskere akcije thaj aktivitetura; 

So achilas pes sig ko internacionalno nivelo 

3) Ashundas pes kotar o Sherutno ande Divizija vash e Roma thaj Phirutnengo Timo vash e 
finansijaki situacija ande Europako Konsilo, ki relacija kodolesar so jekh them, naj te del pesky 
kontribucija vash e Europutne Konsileskere aktivitetura aktivitetura thaj manushengo haing ko 2019-to 
bersh; lijas nota vash kodo so achilas pes sig pe TErne Romengo Akcijako Plano kotar o reprezentanto 
ande Godideibasko Konsilo pe Terne thaj e sigutne aktivitetura kotar e Alijansa e Forongi thaj Regionengi 
vash Romengi thaj phirutnengi Inkluzija kotar e reprezentanto ande Alijansaki Zoraki Grupa kotar o 
Sekretarijato ano Kongreso kotar e Lokalno thaj Regionalno Aktivitetura ko Europako Konsilo; 

4) Shunde komentarura kotar CAHROM-eski Sherutni vash o khidipe e sherutnengo ano inter-
gavernosko komiteto thaj vash o habe so sasa olen e Generalno Sekretarijatesar ano Europako Konsilo 
so ikerdas pes ano Strasbourg ko 20-to septembro 2018-to bersh; 
 
5) Sasa gindengo pharuvipe e reprezantantoncar katar e Europaki Komisija, katar DG JUST on 
vash e bucha pnagle e Romencar pe EU-ko nivelo vash o EU-ko Fremo vash Nacionalno Romane 
Strategije, thaj kotar e DG NEAR vash e duj IPA projektura implementirime kotar UNDP thaj e Lumaki 
Banka thaj vash e rezultatura kotar Regionalno Rodipe pe Roma ande Chachunerigesko Balkani (i sasti 
studija ka ovel kerdini pe avutni vrama); 
 
6) Shunde prezentacijaja kotar OHCHR Regionalno Ofisosko reprezentanto vash e khetanutni 
inicijativa e MEP-esa Soraya Post thaj e javera partnerura te kerel pes komisija vash anti-Ciganizmo, 
dzaindoj pala e Europako Parlamentoski rezolucija kotar 25-to oktobro 2017-to bersh vash 
fundamentalno hakajengere aspektura pe Romengi integracija ande EU: maripa mamuj anti-Ciganizmo; 

So achilas pes sig pe nacionalno nivelo 

7) Shunde prezentacija kotar e rajoni Mila Carovska, Ministeriumi vash Buchi thaj Socijalno 
politika ande “nekanutni Jugoslavijaki Republika Makedonija” vash o nevo Kanuni vash Socijalno 
Protekcija; mishtoavipe vash kodi pozitivno buchi thaj akharipe vash e CAHROM-esko repreezentanto 
kotar “nekanutni Jugoslavijaki Republika Makedonija” te informirinel e Komitete vash e kanuneski 
implementacija; 
 
8) Ashundi prezentacija kotar Albania vash o nevo kanuni pe Socijalno Khera, savo so lela 
provizije vash e Romane thaj Egitjanongere familije save si an dukhavdini situacija, te shaj te lacharen 
pengi socijalno situacija, thaj kerela prevencija kotar o paldipe zorasar, sar vi lijas nota kaj kodo kanuni 
sip e preparacija te dopherel pes kodi nevi legislacija, thaj te den pes jekhevramakere khera vash e 
familije thaj te del pes olenge legalno asistencija bilovengo; 
 
9) Ashundi prezentacija kotar e Rusijaki Federacija vash Nacionalno Akcijako Plano pe Socio-
Ekonomikano vi Etnokulturakoro zuraripe vash e Roma ande Rusijaki Federacija thaj rodijas pes kotar e 
Rusijaki Federacija te del lista regionendar save so planirinena te keren vaj isi olen regionalno 
akcijakere planija, thaj te den buteder informacije vash e registracijako sistemo pe Roma save so 
aplicirinena vash oficijalno dokumentura dzi ko 18-toto novombro 2018 sar majagoruno dives te 
bichaven pes kadala informacije.Adicionalno le CAHROM-esko memro ande Ukraina vazdas o pushipe 
pal e registracijako proceso pe Roma save kamen te keren aplikacija pe oficijalno dokumentura katar e 
Donets-ko thaj Luhansk-o regiono, save so naj teli kontrola e Ukrainakere autoritetongi; 
 
10) Ashundi prezentacija Kroacijatar vash e konkluzije thaj rekomandacije kotar e Internacionalno 
Ekspertongo ’Seminar “Tranzicija Edukacijatar dzi pe Bucharipe vashe Terne Roma – Klejako phundro 
majngle vash e Romengi Inkluzija” ikerdino ande Brijuni, Kroacija, ko 25-26 septembro 2018 teli e 
Kroacijako Legaripe ano Ministerongo Komiteto; 

 
11) Ashunipe e Sherutne ande Permanentno Reprezentiribe ande Khetanutne Thagaripa vash e 
UK-eski buchi kerdini upral o kriminalo bikhamipastar thaj o anti-Ciganizm, khetane e javere projektoncar 
save so promovirinena lachader inkluzija thaj tolerancija ande shkole thaj integriribe ande saastipasko 
sistemo vi ande edukacija; rodimo si kotar Khetanutne Thagaripa te den buteder informacije vash o 
Portalo Chachuni Vizija online vash Policijako Kriminalo Bikhamipastar, vash o #OperationReportHate 
projekto legardo kotar e Phirutnengoro Mishkipe thaj kotar e cyber bikhamipe bucharni grupa kerdini kotar 
e Inter-Parlamentarno Koalicija vash Maripe mamuj Antisemitizmo; thaj fiksirinde o dive 18-to 
novembro 2018 sar majagoruno dive te den pes kadala informacije; 

 
12) Ashundi prezentacija Romanijatar vash e Romanijakere auteritetongere inicijative vash 
lokheder avipe dzi pe buchi pe Roma; 

13) Ashundi prezentacija Bugarijatar thaj e Centrosar vash Edukacijaki Integracija e Chavengi 
thaj e Studentongi katar e Etnikane Minoritetija (CEICSEM) vash e mehanizmura kerdine ande 
Bulgaria te iranen pes e inter alia Romane chavore palpale ande shkoli; 

Phutarde phuchipena dzi pe CAHROM-eskere membrura, participantura thaj obzerverura 

14) Ashundo kotar e Germania vash e sigutne reflekcije katar e Germanijakere autoritetura vash 
lacheder informacijengo khedipe vash o anticiganizmosko (antiziganist) kriminalo thaj lijas pes note vash 
o fakto kaj efta CAHROM-eskere membrura dije palpale pe Germanijakere phutarde phuchipa; lijas nota 
vash e efta dejba palpale pe phuchipena vazdime katar e Albania dzi pe nacionalno/themeskere thaj 
avrutne donatorura thaj budzeto alocirimo vash e nacionalne Romane integracijakere strategije; lijas 
nota vash e invitacija katar e CAHROM-eski Sherutni te adresirinel e javera CAHROM-eskere membrura 
te den e Sekretarijateske skrinisarde informacije, vash e fundiribe pro bersh thaj vash buteder bersha; 
thaj fiksiringe 30-to novembro 2018 te den pes kodola informacije;  

 
Sikavibe romani historija thaj Holokaustesko memorijaliribe 
 
15) Ashundas pes intordikcijaki prezentacija kotar o raj Jean-Philippe Restoueix, DGII Direktorijato 
vash Edukacija, vash e draft rekomandacije kotar e Ministerongo Komiteto “Tranzicija pe ikeribe ani godzi 
e Holokauste, e manushen sove so dije palpale mamujo kriminalo kerdino kotar e NAcistura, olengere 
aliensencar vi kolaboratorencar thaj preveniribe kriminalo mamuj o manushipe” kerdino kotar o 
SLegarutno Komiteto vash Edukacijaki Politika thaj Pkraktike (CDPPE) thaj dendino dzi ko CAHROM 
vash komentarura; lijas pes nota vash oralno komentarura pe draft teksto prezentirimo kotar e Shvajco; 
phanglas vorba te del pes e Sekratirajteske ramome komentarura vash kodi draft rekomandacija dzi ko 
18 novembro 2018; 
 
16) ashundo o report thaj e konkluzije kotar e CAHROM-esko Teli-Sherutno vash o avguno khidipe 
so kerdas e CAHROM-eski draft grupa vash e propozirime rekomandacije kotar eMinisterongo Komiteto 
pe inkluzija sikljovipaski Romani historija, vash o Romano Holokaust, ande lila thaj shkolakere 
kurikulumija, so sasa ikerdino ano Strasbourg ko 6-to septembro 2018; phanglas pes vorba e drafting 
grupakoro propozalo te prevakerel e propozirime rekomandacija ko “rekomandacija pe inkluzija e 
sikljovipasko vash e Roma thaj/vaj Phiirutnengi historijande shkolakere kurikulumija thaj sikljovipaskere 
materijalura” thaj te len specifikane legaripe inter alia sikljovipe vash Romano Holokausto ande kodi 
rekomandacija; lijas nota vash e amandmanura pe draft teksto kerdino kotar o Shvedo thaj Shvajco; 
phanglas vorba te fiksirinel pes 30-to novembro 2018 sar majagoruno dive te den pes ramosarde 
komentarura vash e draft rekomandacija, sostar o 2-to khidipe e CAHROM-esko grupako ka ikerel pes 
ano Strasbourg ko 5 decembro2018; phaglas vorba te akharel pes reprezentacija kotar e Europutni 
Asocijacija e Historijakere Sicharengi “EUROCLIO” pe 2-to khidipe e draft grupako vash gindego ulavipe; 

 
17) naisaripe dzi pe Serbijako CAHROM-esko membro thaj dzi pe Permanetno Serbiaki 
Reprezentacija vash o shajipe te dikhel pes i egzibicija “E Roma dpe Avguno Lumako Maripe”; 

E Romengi situcija ande Amerike 

18) lijas pes nota vash o mesazho kotar o raj Fernand de Varennes, UN-esko Specijalno Raportero 
vash Minoritetongere Butja, dzi ko CAHROM, ginavdo kota CAHROM-eski Sherutni; 
 
19) lijas nota vash brifing dokumento kerdino kotar o Sekretarijato e Romengo save so dziven ande 
Amerikako kontinento; ashudas pes generalno dikhipe kotar e reprezentanto kotar o Vatekano vash 
e Romengi Situacija ano Brazil, Kolumbia, Meksiko thaj Khetanutne Amerikakere Thema sar vi vash e 
akcije so kerdas i Katolikani khangiri vash suporto e Romane thaj Phirutnengere familijenge; lijas nota 
kotar e Vatikani sugestija vash o avutno khidipe te den pes vi informacija vash e Roma so dziven ande 
Azia; phagnlas vorba tkaj kodo temato ka khuvel ande agenda vash e tomnako 2019 plenarako khidipe 
thaj rodijas Sekretarijatestar te dikhel pes i invitacija dzi pe UN Specijalno Raportero pala 

Minoritetongere Butja thaj dzi ko Permanetno Obzervatorura Kanadatar, Vatikanestar thaj Khetanutne 
Amerikakere themendar vash gindengo ulavipe;  

 
20) lijas nota vash e neveder informacije kotar e Hungariako Equinet membro vash anglal te kerel 
pes bordingo skriningo pe dromarde Roma na deindoj olenge shajipe te dzan ani Kanada kotar e 
aeroportura ande Budapesta, Paris, London, Bruselo, Viena, thaj pe agoruni vrama vi kotar Lisabon; 
pnaglas vorba te ikerel kodo temato ande agenda vash e avutne khidipena thaj rodijas pes e 
Sherutnatar te del godzi e Permanetno Obzervere Kanadatar kaj o Komiteto adzikerela skrinisardi 
otvjeto/ansvero ko phuchipena vazdime kotar e Equinet thaj ENNHRI membrura; 

Tematikane raportura 

21) dikhlas thaj lijas e CAHROM-esko tematikano raporto vash Romengo lokheder avipe dzi pe 
buchi, fokusosar upral e Romane dzuvlja thaj terne, pala e vizita kerdini ande Enschede thaj Tilburg, 
Holandia, ko 12-14 juni 2018 (documento CAHROM(2018)13), thaj CAHROM-esko tematikano raporto pe 
Romane chavengo vazdipe ande shkolaki edukacija thaj lokheder avipe dzi pe vokacionalno edukacija 
vash terne Roma, pala e vizita kerdini ande Chişinău thaj Vulcăneşti, Republika Moldova, ko 24-26 aprilo 
2018 (document CAHROM (2018)12); 
 
22) diskutirindas so achilas pes pala e tematikane raportura vash e Romani chib thaj e javera 
chiba vakerdine kotar e Roma, Boyash, Sinti, Kaale, thaj Yenish pala e kerdine vizite ande Kroacija thaj 
Austria ko septembro 2014 thaj marco 2017 thaj vi vash e tematikani vizita vash e shkolaripe pe Phirutne 
thaj allophone (Romane migrantura) chavora, ikerdini ande Francia ano oktobro 2015;  
 
23) phanglas vorba te lel sumarumo katar e diskusije ikerdine ande paralelno bucharne grupe ano 
appendix kotar o sasto raporto; 

Buchako programo thaj buchakere metode 

24) lijas nota vash o amandmano vakerdino ande Referenconge Terme ano CAHROM vash o 
vazdipe pe ucheder nivelo e hakajen vash e manusha save isi olen varesavo disabiliteto, sar so phenel e 
Europutne Konsiloski Disabilitetoski Strategija 2017-2023; lijas decizija te anel kodo temato ko jekh kotar 
e avutne khidipea thaj tematikane grupe; 
 
25) dzaindoj pala o rodipe kotar e Raporteroski Grupa kotar e Ministerongo Komiteto pal Socijalno 
thaj Sastipaskere Phuchipena (GR-SOC) ko 11-to septembro 2018, dikhlas pes o rodipe kotar e 
Maltaki Salvatikani Armia, te shaj te ovel ola “participantongo” statuso ande CAHROM thaj, bare 
mazhoritetasar, leindoj ani godzi kaj e butebershengere socijalno thaj humanitarno akcije katar e Maltaki 
Salvatikani Armia dendine vash e Romani populacija si relevantno vash e Komitetoski buchi thaj shaj te 
ovel jekh moljaripe so si but pashe dzi pe Referenconge Terme katar o Komiteto, specijalno pe lache 
praktikengo identificiribe thaj informacijengo ulavipe vash e aktivitetura pe Roma vi Phirutne pe 
nacionalno, regionalno thaj lokalno nivelo; leindoj ani godzi kaj e akcije kerdine katar le Maltaki 
Salvatikani Armia phangle e Romencar, sar so sasa prezentirimo Ambasadorestar, pe duj CAHROM-
eskere khidipena (ko 2014 thaj 2018) si but pashe kodole cilosar sar so si e Europakere Konsile, vash 
integracija e Romane populacijaki, specijalno pe sastipaskere thaj edukacijakere akcije vash e Romane 
dzuvlja thaj chavore; thaj leindoj ani godzi ke nekobor delegacie sikavde suporto vash o rodipe katar e 
Maltaki Salvatikani Armia thaj ke trin thema save majanglal sikade rezervacia vash kado rodipe, jekh 
them inkergas majdur peskiri rezervacia, jekh peski apstinencia andj e trito chi bishadas peskoro gindo 
kari o Sekretarijato ande e referundomosko paluno ges; 
 
26) dikhlas pes o rodipe lendino kotar e Europako Romano Instituto vash Arti thaj Kultura 
(ERIAC) te lel status sar “obzervero” ano CAHROM; sostar naj sas anonimno alusardine 
glasura/koncenzuso thaj sar so phenela vi o paragrafo III.C.8.a. katar e  Rezolucija CM/Res(2011)24, 
lijas decizija ke kadi pushipe te ovel bichaldini dzi ko Ministerongo Komiteto; 

27) re-alusardi i rajoni Tatjana Anđelić (Montenegro) sar sherutni thaj o raj Ján Hero (Slovakijaki 
Republika) sar teli-sherutno, thaj elektirimi rajoni Merita Xhafaj (Albania) sar trinto membro ano Biro vash 
2019-to bersh; 
 
28) adoptuime e MAjneveder Legaripena vash e CAHROM-eskere Raporterura (document 
CAHROM (2018)3);  
 
29) e raporterura si apointirime sar: rajoni Mabera Kamberi (“nekanutni Jugoslavijaki Republika 
Makedonija”) sar raportero vash Gender Jekhipe thaj i rajoni Berill Baranyai (Portugal) sar olako dujto 
manushni; rajoni Henna Huttu (Finlanda) sar Raportero pe Chavore thaj i rajoni Sophie Heegaard-
Schroeter (Shvajco) sar olako substituto; raj Nicolae Radița (Republika Moldova) sar Raportero pe Terne 
Roma thaj o raj Stanko Baluh (Slovenia) sar olesko substituto; raj Martijn Kraaij (Holandijatar) sar 
Raportero vash e Lokalno thaj Regionalno Autoritetongi Roma vash e Romengi thaj Phirutnengi Inkluzija 
thaj i rajoni Linda Niki Volosinovsky (Hungariatar) sar lesko substituto; raj Andrès Zanzi (Shvedostar) sar 
Raportero pe Anti-Ciganizmo thaj Kriminalo Bikhamipastar thaj e CAHROMESKO memboro katar UK sar 
lesko substituto (trubuj te phenel pes o membro); 
 
30) ashundo gindipe pala tematikani vizita vash e Romengi Integracija, politikako buhljaripe thaj 
koordinirime praktike ande thema kote so isi tikni Romani populacija ikerdini ande Rīga, Jelgava thaj 
Jūrmala, Latvia, ko 3-5 oktobro 2018, kote so e reprezentantura, Estonijatar, Finlandatar, Georgijatar, 
Litvanijatar, Norvegijatar thaj Slovenijatar, sar vi e manushendar kotar Europako Centro vaqsh 
Minoritetongere Butja (ECMI) participirinde; 
 
31) lija nota kaj e tematikani vizita vash vash pharuvupe o problem pe nanipe identitetoskere 
dokumentura thaj bithemutnipe ka ovel ikerdini ande Tirana, Albania, ko 14-16 novembro 2018, thaj kaj i 
Bosna thaj Hercegovina, Italia, Montenegro, Serbia, “nekanutni Jugoslavijaki republika Makedonija” thaj 
Ukraina, sar vi reprezentantura kotar Europako Centro vahs Minoritetongere Butja (ECMI), Europako 
Netvorko vash Bithemutne (ENS) thaj UNHCR khamen te len participacija; 
 
32) lendini si i bareder lista kotar e propozirime CAHROM-eskere grupe/vizite vash 2018-2020 
(document CAHROM (2018)2rev3); 
 
Ulavipe e praktikengo vash e geografikane thaj/vaj socijalno mapiripe pe Roma thaj Phirutnengere 
komunitetura thaj olengo impakto pe informacijengo khidipe thaj politike  
 
33) lijas nota vash e prezentacija kotar e“nekanutni Jugoslavijaki Republika Makedonija” vash olako 
socijalno mapiribe pe Roma ande desh thaj shtar lokalno korkorutne-gavernura teli o IPA projekto; lijas 
nota vash o fakti kaj I ekstenzija kotar o mapiripe vash e desh neve komune, finansijakere azhutimasar 
ktoar o Regionalno Kooperacijako Konsilo (RCC) si teli konsideracija; 
 
34) ashunde pes e preleminarno komparativno analize vash geografikano thaj/vaj socijalno mapiribe 
pe Roma vi Phirutne save si ande dukhavdini situacija pe nekobor thema kotar e rajoni Zora Popova, 
reprezentanto kotar e Europako Centro vash Minoritetongere Butja (ECMI); mishtoavipe vash kodi 
analiza thaj akharipe vash e rajoni Zora Popova te del kodi komparativno analiza kodolesar so ka del 
neve elementura vash komparacija (genibaskere rezultatura, achoibaskere thana vash e Phirutne, 
indikatora, metodologija thaj javer) tahj te barjarel pesky analiza upral e javera thema membrura cilosar, 
te sikavel pes buteder konsolidirimi analiza vash o javer khidipe; 

 
Dikhibe e filmoski “unerhört jenisch” (“yeniche krle”)  
 
35) najsaripe vash Shvajco thaj olaki Permanentno Reprezentacija vash e shajipena te dikhel pes 
kodo dokumentarno  filmo vash e Yenish populacija savi dzivel ande Shvajco; lini decizija te durarel pes 
I diskusija pe avutno khidipe saostar but participantura dzanas peske khere; 
 
Aranzhmanura vash e avutne plenarake khidipen 

36) najsaripe vash e Francijakere autoritetura vash olengi invitacija te keren o 17-to plenarno 
khidipe ano ko 11-14 juno 2019 teli e Francijako legaripe ano Ministerongo Komiteto; phangle vorba 
vash e agendakere tematura pe avutno khidipe (dikh o sasto khidipasko raporto); 
 
37) Lijas nota katar e preliminarno diskusija maskar o Sekretarijato thaj le CAHROM-eskere 
membrura te dikhen pes e shajutne thana vash e CAHROM-eskere khidipena anda Georgia thaj 
Germania teli o Legaripe ko Ministerongo  Komiteto, thaj o propozalo Kroacijatar te kerel o avutno 
CAHROM-esko plenarno khidipe; 

 
Adoptiribe pe decizijengi lista 
 
38) Lijas nota vash e decizijengi lista prezentirimi kotar o Skeretarijato thaj sostar naj sas kvorumo, 
lijas vorba te adoptuil o khidipasko raporto trujal skrinisardi procedura. 

Appendix:  Agenda of the 16
th

 CAHROM meeting, Strasbourg, 16-19 October  2018 
 
16 October 2018 
 
I.  PHUTARIPE PE 16-to CAHROM-esko KHIDIPE THAJ AGENDAKO ADOPTIRIBE 
 
II. E CIVILNO ORGANIZACIJENGO DIKHIBE VASH E IMPLEMENTACIJA PE EUROPUTNE 

KONSILOSKO TEMATIKANO PLANO VASH E ROMENGI THAJ PHIRUTNENGI INKLUZIJA 2016-
2019  

 
III. SO ACHILAS PES SIG PE INTERNACIONALNO NIVEL THAJ ULAVIPE GINDENGO E ERIAC-esar 
 
3.1  Gidnengo ulavipe e ERIAC-eskere Egzekutivno Direktoresar  
3.2  Gindengo ulavipe e Europakere Komisijasar thaj e OHCHR-esar 
  
17 October 2018 
 
IV. SO ACHILAS PES SIG PE NACIONALNO NIVELO THAJ PHUTARDE PHUCHIPENA 
 
4.1  Sigutne bucha pe nacionalno nivelo 
4.2  Ohutarde phuchipena vash e CAHROM-eskere membrura, participantura thaj obzerverura 
 
V.  SICHOVIPE VASH ROMENGI HISTORIJA THAJ HOLOKAUSTESKI KOMEMORACIJA  
 
5.1 CAHROM-eskere komentarura vash e Draft Rekomandacija kotar e Ministerongo Komiteto “Nakhibe 

vash e ikeribe ani godzi e Holokauste, manushen so marde pes mamuj, mamuj e kriminalura kerdine 
kotar e Nacistura, olengere amala thaj kolaboratorija thaj prevencija pe kriminalo mamuj o manushipe” 

 
5.2 CAHROM-eskere komentarura pe drafto katar o Ministerongo Komiteto vash inkluzija e sichovipasko 

pe Romengi thaj Phirutnengi historija ande shkolakere kurikulumija thaj sichovipaskere materijalura 
 
VI  E ROMENGI SITUACIJA ANDE AMERIKE 
 
18 October 2018  
 
VII.  DIKHIPE UPRAL E CAHROM TEMATIKANE RAPORTURA (PARALELNOBUCHARNE GRUPE) 
 
7.1  Paralelno tematikane bucharne sesije 
7.2  Raporterengo vacharipe pe paralelno bucharne grupe 
 
VIII. CAHROM BUCHAKERE METODE THAJ AKTIVITETONGO PROGRAMO 
 
8.1  CAHROM Referenconge Terme 2018-2019, leindoj kate vi o rodipe kotar i Malta te ovel olako 

dendino “participantongo” status thaj kotar ERIAC te lel “obzerverengo” statuso 
8.2   Revidirime Legaripena vash e CAHROM Raporterura thaj (re)apointiribe vash e CAHROM 

raporterura 
8.3  CAHROM tematikane grupe thaj vizite vash 2018-2020 
 
19 October  2018  
 
IX.  Elekcije vash 2019 CAHROM Biro 
 
X. ULAVIPENA VASH E GEOGRAFIKANO THAJ/VAJ SOCIJALNO MAPIRIBE E ROMENGERE THAJ 
PHIRUTNENGERE KOMUNITETON THAJ IMPAKTO PE DATAKO KHIDIPE THAJ POLITIKE 
 
XI. ARANZHMANURA/PROPOZALURA VASH E AGENDA PE AVUTNO PLENARAKO KHIDIPE  

XII. ADOPTACIJE E DECIZIJENERE LISTA 


